
Cynnig i gynyddu capasiti disgyblion yn Ysgol Wirfoddol a Gynorthwyir yr 
Eglwys yng Nghymru y Santes Fair, Brymbo o 154 i 210 gyda’r potensial i 

gynyddu ymhellach i 315 os bydd angen o ganlyniad i ddatblygiadau tai yn y 
dyfodol. 

Deddf Safonau a Threfniadaeth Ysgolion (Cymru) 2013 a Chod Trefniadaeth 
Ysgolion (2018) 

Cyngor Bwrdeistref Sirol Wrecsam 

Rhoddir rhybudd drwy hyn yn unol ag adran 41 Deddf Safonau a Threfniadaeth 
Ysgolion (Cymru) 2013 a’r Cod Trefniadaeth Ysgolion 2018 bod Cyngor Bwrdeistref 
Sirol Wrecsam, ar ôl ymgynghori ag unigolion perthnasol, yn cynnig cynyddu capasiti 
disgyblion yn ysgol gynradd Wrecsam, Ysgol Wirfoddol a Gynorthwyir yr Eglwys yng 
Nghymru y Santes Fair, Bryn Coch, Ael-Y-Bryn, Brymbo, Wrecsam, LL11 5DA o 154 
i 210 o Fedi 2025. Mae’r cynnydd mewn capasiti yn amodol ar gael caniatâd 
cynllunio ar safle newydd ar hen safle Gwaith Dur Brymbo, LL11 5FS. Heb ganiatâd 
cynllunio, ni ellir cynyddu’r capasiti.  

Cynhaliodd Cyngor Bwrdeistref Sirol Wrecsam gyfnod o ymgynghori cyn penderfynu 
cyhoeddi'r cynnig hwn. Mae adroddiad ymgynghori sy’n cynnwys crynodeb o’r materion a 
godwyd gan ymgyngoreion, ymatebion y cynigydd ac ymateb llawn Estyn, ar gael ar 
wefan yr awdurdod lleol yn Ymgynghoriad Ysgol Wirfoddol a Gynorthwyir yr Eglwys yng 
Nghymru y Santes Fair, Brymbo, Cyngor Bwrdeistref Sirol Wrecsam 

Bwriedir gweithredu’r cynnig o Fedi 2025. 

Cynigir ein bod yn rheoli twf yr ysgol yn ofalus i sicrhau cynaliadwyedd ac osgoi 
lleoedd gwag ychwanegol yn y grwpiau blwyddyn uwch.  Er mwyn i’r ysgol reoli’r twf, 
awgrymir bod y nifer derbyn yn cynyddu’n flynyddol o fis Medi 2025.  

Bwriedir gweithredu’r cynnig fesul cam gan ddechrau ym mis Medi 2025 fel a ganlyn: 

Cam 1 – Ar 1 Medi 2025 bydd yr ysgol yn cynyddu’r nifer a gaiff eu derbyn o 22 i 30 
o ddisgyblion ar gyfer y dosbarth Meithrin ac o 22 i 30 o ddisgyblion ar gyfer y 
dosbarth Derbyn ar gyfer mynediad pob blwyddyn.  Bydd yr holl grwpiau blwyddyn 
presennol yn parhau yn 22. 
Cam 2 – Ar 1 Medi 2026 bydd hyd at 30 o ddisgyblion yn cael eu derbyn i’r dosbarth 
Meithrin a hyd at 30 o ddisgyblion yn cael eu derbyn i’r dosbarth Derbyn.  Bydd y 
disgyblion presennol yn y dosbarth derbyn yn symud ymlaen i Flwyddyn 1. 

https://www.wrecsam.gov.uk/service/ymgynghoriad-ysgol-wirfoddol-gynorthwyir-yr-eglwys-yng-nghymru-y-santes-fair-brymbo
https://www.wrecsam.gov.uk/service/ymgynghoriad-ysgol-wirfoddol-gynorthwyir-yr-eglwys-yng-nghymru-y-santes-fair-brymbo


Cam 3 – Ar 1 Medi 2027 bydd hyd at 30 o ddisgyblion yn cael eu derbyn i’r dosbarth 
Meithrin a hyd at 30 o ddisgyblion yn cael eu derbyn i’r dosbarth Derbyn a bydd y 
disgyblion presennol yn symud ymlaen i Flwyddyn 1 a 2.  
Cam 4 – Ar 1 Medi 2028 bydd hyd at 30 o ddisgyblion yn cael eu derbyn i’r dosbarth 
Meithrin a hyd at 30 o ddisgyblion yn cael eu derbyn i’r dosbarth Derbyn a bydd y 
disgyblion presennol yn symud ymlaen i Flwyddyn 1, 2 a 3.   
Cam 5 – Ar 1 Medi 2029 bydd hyd at 30 o ddisgyblion yn cael eu derbyn i’r dosbarth 
Meithrin a hyd at 30 o ddisgyblion yn cael eu derbyn i’r dosbarth Derbyn a bydd y 
disgyblion presennol yn symud ymlaen i Flwyddyn 1, 2, 3 a 4. 
Cam 6 – Ar 1 Medi 2024 bydd hyd at 30 o ddisgyblion yn cael eu derbyn i’r Dosbarth 
Meithrin a hyd at 30 o ddisgyblion yn cael eu derbyn i’r Dosbarth Derbyn a bydd y 
disgyblion presennol yn symud ymlaen i Flynyddoedd 1, 2, 3, 4 a 5.   
Cam 7 – Ar 1 Medi 2025 bydd hyd at 30 o ddisgyblion yn cael eu derbyn i’r Dosbarth 
Meithrin a hyd at 30 o ddisgyblion yn cael eu derbyn i’r Dosbarth Derbyn a bydd y 
disgyblion presennol yn symud ymlaen i Flynyddoedd 1, 2, 3, 4, 5 a 6.   

Bydd gan yr ysgol ar ei ffurf newydd le i 210 o ddisgyblion a lle i 30 o blant meithrin 
rhan amser.  

Bydd yr arfaethedig, y Santes Fair, Brymbo, hyn parhau yn ysgol gynradd Wirfoddol a 
Gynorthwyir yr Eglwys yng Nghymru y Santes Fair Ysgol Gynradd Wirfoddol a 
Gynorthwyir yr Eglwys yng Nghymru y Santes Fair, Brymbo fydd yr awdurdod derbyn. 

Ymdrinnir â chludiant ar gyfer disgyblion drwy gyfeirio at Bolisi Cludiant Ysgol yr 
Awdurdod Lleol. 

Mae manylion Polisi Derbyn a Pholisi Cludiant Ysgol yr Awdurdod Lleol ar gael ar 
wefan Cyngor Bwrdeistref Sirol Wrecsam  

Cyfnod Gwrthwynebu 

O fewn cyfnod o 28 diwrnod i ddyddiad cyhoeddi'r cynigion hyn, hynny yw erbyn 7 
Mehefin 2024, gall unrhyw un wrthwynebu'r cynigion. Dylid anfon gwrthwynebiadau 
at: 

Prif Swyddog Addysg ac Ymyrraeth Gynnar  
Cyngor Bwrdeistref Sirol Wrecsam 
Adeiladau'r Goron 
31 Stryt Caer 
Wrecsam 
LL13 8BG 

Neu ei hanfon dros e-bost at:  Ymgynghoriad Ysgol Wirfoddol a Gynorthwyir yr 
Eglwys yng Nghymru y Santes Fair 

Llofnodwyd    

Prif Swyddog Addysg ac Ymyrraeth Gynnar 

Dyddiad  29 Ebrill 2024 

https://www.wrecsam.gov.uk/
mailto:StMarysBrymboConsultation@wrexham.gov.uk
mailto:StMarysBrymboConsultation@wrexham.gov.uk


NODYN EGLURHAOL 

Cynnig 

Mae’r Cyngor o’r farn nad yw’r ysgol bresennol yn addas, o ran sgôp ar gyfer estyniad 
ac o ran cynnig y cyfleusterau gofynnol i ddarparu’r cwricwlwm modern yn 
llwyddiannus.   Oherwydd datblygiad tai arfaethedig mawr ym Mrymbo, mae’r safle 
presennol hefyd yn cael ei ystyried yn anaddas ar gyfer y galw a ragwelir am leoedd 
mewn ysgolion yn y dyfodol.   Mae’r cynnig hwn yn gobeithio mynd i’r afael â’r uchod 
drwy:  

• Cynyddu’r capasiti disgyblion o 154 i 210 o fis Medi 2025, gyda’r potensial i 
gynyddu ymhellach i 315 os bydd angen o ganlyniad i ddatblygiadau tai yn y 
dyfodol.   Byddai’r ysgol newydd yn cael ei dylunio mewn modd a fydd yn 
caniatáu ehangu yn y dyfodol heb fawr o darfu os gwireddir yr angen i gynyddu 
niferoedd i 315. 

• Adeiladu ysgol newydd ar safle newydd o fewn milltir ar gyfer y cynnydd mewn 
capasiti a darparu amgylchedd dysgu modern, ymarferol.   

Rhesymeg ar gyfer Newid 

Mae’r Ysgol Wirfoddol a Gynorthwyir yr Eglwys yng Nghymru y Santes Fair yn ysgol 
uwchradd wedi ei haddasu yn dyddio yn ôl i’r 1940au. Mae wedi’i lleoli ym mhentref 
bryniog, gwledig Brymbo ar gyrion Dinas Wrecsam.   Y rhesymeg dros y prosiect hwn, 
yn ogystal â chynyddu capasiti, yw creu amgylchedd dysgu o ansawdd uchel ar safle 
mwy i fodloni’r galw a ragwelir yn y dyfodol am leoedd ysgol yn yr ardal unwaith y bydd 
y datblygiad tai arfaethedig wedi’i gwblhau.   

Mae dewis y safle ysgol newydd yn caniatáu i’r Cyngor a’r Esgobaeth ddylunio ysgol 
gyda hyblygrwydd defnydd lle mewn golwg yn ogystal â datblygu hyblygrwydd ar gyfer 
y dyfodol i alluogi newid gofod. Byddai hefyd yn lleihau’r angen i ddefnyddio llety dros 
dro wrth i’r galw gynyddu ac osgoi gorlenwi posibl mewn safleoedd eraill.   

Bydd yr adeilad newydd yn cael ei ddylunio gyda mewnbwn gan yr ysgol a’r Esgobaeth 
i sicrhau ei fod yn parhau o fewn ethos yr ysgol ac yn cefnogi gweledigaeth yr ysgol 
ar gyfer darparu’r cwricwlwm modern.   

Os byddai’r sefyllfa bresennol yn cael ei chynnal, mae’n debyg na fyddai’r ysgol yn 
gallu darparu ar gyfer y galw rhagweledig am leoedd mewn ysgolion yn y dyfodol yn 
ardal Brymbo.   


	Cynnig i gynyddu capasiti disgyblion yn Ysgol Wirfoddol a Gynorthwyir yr Eglwys yng Nghymru y Santes Fair, Brymbo o 154 i 210 gyda’r potensial i gynyddu ymhellach i 315 os bydd angen o ganlyniad i ddatblygiadau tai yn y dyfodol.
	Deddf Safonau a Threfniadaeth Ysgolion (Cymru) 2013 a Chod Trefniadaeth Ysgolion (2018)
	Cyfnod Gwrthwynebu
	NODYN EGLURHAOL
	Cynnig
	Rhesymeg ar gyfer Newid





